
   Шăнкăрав сан сасса асилтерчĕ,

Сан пекех вăл хавас та таса.

Тен, сана та салам вăл çитерчĕ —

Ман пекех пуль кĕретĕн класа.



Асилетĕп сана, асилетĕп

Тупа тунă пекех манмасса.

Уй-вăрман урлă вĕçтĕр тивлетĕм,

Кĕтĕр юрă пулса сан аса.



Мăшăр-мăшăр куçсем тинкереççĕ,

Юрату пек вĕсем тап-таса.

Пĕр чĕнмесĕр сан евĕр кĕтеççĕ

Калайман сăмахха каласса.



Асилетĕп сана, асилетĕп

Тупа тунă пекех манмасса.

Уй-вăрман урлă вĕçтĕр тивлетĕм.

Кĕтĕр юрă пулса сан аса.



1961, авăн, 15.

Урмаел вăтам шкулĕ.

  